
Titul I Ogjet 
 

Art. 1 Ogjet 
1. In atuazion dal articul 24, come 7 de leç regjonâl dai 18 di Dicembar dal 2007, n. 29 (Normis pe tutele, 
valorizazion e promozion de lenghe furlane), di cumò indenant definide Leç, chest regolament al regole lis 
modalitâts di tignude e di inzornament de Liste regjonâl dai ents de minorance linguistiche furlane, di cumò 
indenant definide Liste, e lis proceduris di iscrizione e di cancelazion di chê stesse. 
2. In atuazion dal articul 23, come 2 bis e dal articul 24, come 10 de Leç, chest regolament al fisse i criteris e lis 
modalitâts pe concession dai finanziaments, su la fonde dal articul 23, come 2 e dal articul 24, comis 8 e 9 de Leç, 
pe tutele, valorizazion e promozion de lenghe furlane, i tiermins e lis modalitâts di presentazion de domande e dal 
rindicont, lis tipologjiis di spesis amissibilis pai fins de rindicontazion, e ancje lis tipologjiis e la percentuâl di spesis 
gjenerâls di funzionament ametudis.  

 

Titul II Liste regjonâl dai ents de minorance linguistiche  
furlane 

 

Art. 2 Tignude e publicitât de Liste 

1. La Liste e je tignude li de struture competente in materie di lenghis minoritariis, di cumò indenant definide 
Struture, che e proviôt ancje al inzornament de stesse, e ancje aes proceduris di iscrizion e di cancelazion. 
2. La Liste e je publiche. 
3. Daûr dal articul 24, come 3 de Leç, la Liste si compon di dôs sezions: 
a) ents a progjet; 
b) ents a program. 
4. Inte Liste a son notâts: 
a) il numar progressîf di iscrizion; 
b) la denominazion dal ent; 
c) la sede legâl. 
5. La iscrizion ae sezion dal come 3, letare b), e compuarte la cancelazion de sezion dal come 3, letare a). 
 

Art. 3 Modalitât di presentazion de domande di iscrizion 
1. Pe iscrizion ae Liste, i ents dal articul 24, comis 4 e 5 de Leç a presentin la domande compilade rispietant lis 
disposizions in vore in materie di impueste di bol sul model publicât sul sît web de Regjon autonome Friûl-
Vignesie Julie intal spazi risiervât aes comunitâts linguistichis, zontant: 
a) la copie dal at costitutîf e dal Statût;  
b) la copie dal verbâl de ultime assemblee in merit aes elezions des cjariis sociâls; 
c) la copie dai belançs dai ultins trê agns di esercizi e dai relatîfs verbâi di aprovazion; 
d) la liste dai associâts o copie dal libri dai socis; 
e) la indicazion dal sît web di cui che al fâs domande; 
f) une relazion su la ativitât fate intai ultins trê agns, che e meti in evidence che si à stât daûr aes finalitâts 

segnadis tal articul 24, come 1 de Leç. 
2. La domande e à dentri la sezion là che l'ent al domande la iscrizion. 
3. La domande e je presentade ae Struture, firmade dal rapresentant legâl dal sogjet che al fâs domande o de 
persone cun podês di firme. 
4. No si puedin ameti lis domandis che no vedin la firme digjitâl o chê autografe, dutune cu la fotocopie di un 
document di ricognossiment valit dal rapresentant legâl dal sogjet che al fâs domande o de persone cun podês di 
firme. 
5. Si à di inviâ la domande dome midiant pueste eletroniche certificade (PEC), intestade al sogjet che al fâs 
domande, se no no je amissibile. Il messaç di pueste eletroniche certificade al à di vê tant che ogjet “Domande di 

iscrizion ae Liste regjonâl dai ents de minorance linguistiche furlane”. 
6. Si à di presentâ la domande dai 15 di Fevrâr ai 15 di Març di ogni an, se no no je amissibile. 



7. Pal aciertament dal rispiet dal tiermin di spedizion dal come 6, si calcolin la date, la ore, il minût e il secont de 
spedizion, cemût che a risultin de marcadure temporâl previodude dal sisteme di trasmission de pueste 
eletroniche certificade. 
 

Art. 4 Causis di inamissibilitât de domande 

1. No si puedin ameti lis domandis di iscrizion: 
a) presentadis di sogjets che no sedin chei dal articul 24, comis 4 e 5 de Leç; 
b) no presentadis daûr des modalitâts e dai tiermins dal articul 3; 
c) che no sedi stade produsude, dentri dal tiermin dal articul 6, come 2, la documentazion domandade de Struture 
pes finalitâts istrutoriis. 
 

Art. 5 Comunicazion di inviament dal procediment 

1. Dopo de scjadince dal tiermin pe presentazion des domandis, la Struture e comuniche l’inviâsi dal procediment, 
daûr des modalitâts previodudis dal articul 14 de leç regjonâl dai 20 di Març dal 2000, n. 7 (Test unic des normis in 
materie di procediment aministratîf e di dirit di acès). 
 

Art. 6 Procediment 
1. La Struture, midiant de ativitât istrutorie, e acierte la amissibilitât des domandis presentadis, verificant la lôr 
completece e la regolaritât formâl, e ancje la presince dai recuisîts. 
2. La Struture e pues domandâ altre documentazion che e coventi pe istrutorie de domande. La documentazion 
domandade e à di jessi furnide dentri dal tiermin fissât inte comunicazion, che nol è mancul di cinc dîs: passât 
chel timp, la domande no je amissibile. 
3. Il proviodiment di acetazion o di refût de domande di iscrizion al è adotât dal Diretôr de Struture. 
4. Il procediment si siere dentri dal tiermin di cent e vincj dîs, che a decorin dal riceviment de domande. 
 

Art. 7 Inzornament de Liste e cancelazion 

1. La Struture e proviôt ogni trê agns a inzornâ la Liste, verificant la permanence dai recuisîts dal articul 24, comis 
4 e 5 de Leç. La verifiche e ven fate suntun campion di almancul il 10 par cent dai ents iscrits te Liste. 
2. La Struture e domande ai ents ogjet di verifiche la copie inzornade de documentazion dal articul 3, come 1, 
dentri dal tiermin fissât inte comunicazion, di no mancul di trente dîs: passât chel tiermin, la verifiche si siere cun 
risultât negatîf. 
3. La Struture e pues domandâ altre documentazion che e covente pe istrutorie de domande. La  documentazion 
domandade e à di jessi furnide dentri dal tiermin fissât inte comunicazion, che nol è mancul di cinc dîs: passât 
chel tiermin, la verifiche si siere cun risultât negatîf. 
4. Intal câs che e vegni rilevade la mancjance di un dai recuisîts previodûts dal articul 24, comis 4 e 5 de Leç, o pûr 
intai câs di verifiche negative daûr dai comis 2 e 3, dopo vê dade comunicazion di inviament dal procediment al 
sogjet interessât, il Diretôr de Struture al dispon il proviodiment di cancelazion de Liste. 
 

Art. 8 Oblics di comunicazion 

1. I ents iscrits te Liste a comunichin ae Struture: 
a) lis modificazions al at costitutîf o al statût; 
b) il trasferiment de sede; 
c) lis modificazions che a son stadis intes cjariis sociâls; 
d) lis deliberazions di dissolviment. 
2. Lis comunicazions che si fâs riferiment in chest articul a son di inviâ dentri di novante dîs dal event, dome 
midiant di pueste eletroniche certificade (PEC). 
 
 

Titul III Finanziaments 
 

Cjapitul I Finanziaments ai Ents iscrits te Liste 
 

Art. 9 Poie aes ativitâts e aes iniziativis dai ents iscrits te Liste 



1. La Regjon e sosten lis ativitâts e lis iniziativis promovudis e realizadis dai ents iscrits te Liste cun finanziaments 
concedûts de ARLeF - Agjenzie Regjonâl pe Lenghe Furlane, di cumò indenant definide ARLeF, daûr dal articul 24, 
come 8 de Leç. 
2. I ents iscrits te sezion de Liste su la fonde dal articul 2, come 3, letare a), a presentin la domande di 
finanziament par un progjet anuâl. 
3. I ents iscrits te sezion de Liste su la fonde dal articul 2, come 3, letare b), a presentin la domande di 
finanziament par un program trienâl. 

 

Sezion I Ents a progjet 
 

Art. 10 Carateristichis dai sogjets legjitimâts a presentâ domande di finanziament 
1. A son legjitimâts a presentâ domande di finanziament par un progjet anuâl i sogjets iscrits te sezion de Liste su 
la fonde dal articul 2, come 3, letare a). 
2. I sogjets dal come 1 a puedin presentâ domande: 
a) par cont lôr; 
b) intal ambit di un rapuart di colaborazion. 
3. I ents dal come 1 no son destinataris di sanzions di interdizion su la fonde dal articul 9, come 2 dal decret 
legjislatîf dai 8 di Jugn dal 2001, n. 231 (Dissipline de responsabilitât aministrative des personis juridichis des 
societâts e des associazions ancje cence personalitât juridiche, a norme dal articul 11 de leç dai 29 di Setembar 
dal 2000, n. 300). Cun di plui, i ents che a àn nature di imprese, no son in stât di dissolviment o di licuidazion 
volontarie e no son sometûts a proceduris concorsuâls tant che il faliment, la licuidazion sfuarçade aministrative, 
il concuardât preventîf o la aministrazion straordenarie. 
4. Pe amissibilitât de domande, i sogjets dal come 1 no beneficiin di altris finanziaments su la fonde de Leç. 
 

Art. 11 Colaborazion 
1. Tal câs di colaborazion, il prin sogjet firmatari, di cumò indenant definît Prin firmatari, al è l'unic che al fâs 
domande e che al è referent intai confronts de ARLeF, e lis carateristichis dal articul 10 a son aciertadis dome cun 
riferiment a chel stes. 
2. Ducj i partners dal Prin firmatari a declarin di no vê finalitâts di vuadagn o di vê finalitâts mutualistichis, se no a 
son escludûts dal rapuart di colaborazion. 
3. Pes finalitâts de colaborazion: 
a) i sogjets interessâts a puedin presentâ in cualitât di Prin firmatari dome une domande, se no a son 

consideradis inamissibilis dutis lis domandis presentadis tant che Prin firmatari; 
b) il Prin firmatari di une iniziative progjetuâl al pues partecipâ in cualitât di partner dome une volte intune altre 

domande, se no al ven escludût de colaborazion par dutis lis domandis presentadis là che al figure tant che 
partner; 

c) i sogjets interessâts a puedin partecipâ in cualitât di partners intal ambit di une sole domande, se no a vegnin 
escludûts de colaborazion par dutis lis domandis presentadis là che a figurin tant che partners. 

 

Art. 12 Modalitât di presentazion de domande 
1. La domande di finanziament e je presentade rispietant lis disposizions in vore in materie di impueste di bol sul 
model publicât sul sît web de ARLeF, dutune cun: 
a)  une relazion riepilogative dal progjet di ativitâts e di iniziativis che si vuelin fâ; 
b)  il preventîf des jessudis e des jentradis complessivis previodudis dal progjet, cu la indicazion di ognidune des 

vôs e cun evidence specifiche des eventuâls previsions di cuviertidure finanziarie che e ven di altris fonts di 
finanziament, intal rispiet des disposizions dai articui 15 e 16; 

c)   i belançs consuntîfs anuâi dal ultin trieni; 
d)  intal câs di un rapuart di colaborazion, lis letaris di intindiment sotscritis dai rapresentants legâi dai partners 

insiemi cu la fotocopie di un document di ricognossiment valit, compiladis doprant il model publicât sul sît 
web de ARLeF; 

e)  copie dal at costitutîf e dal statût dal sogjet che al fâs domande, tal câs che a vedin vude cualchi modifiche 
dopo de ultime trasmission ai Uficis; 

f)   copie di un document di ricognossiment valit dal rapresentant legâl o dal sotscritôr de domande, tignint cont 
des ipotesis di firme digjitâl. 



2. I sogjets dal articul 10, come 1, a puedin presentâ dome une domande di finanziament. 
3. La domande di finanziament e je presentade ae ARLeF, firmade dal rapresentant legâl dal sogjet che al fâs 
domande o de persone cun podês di firme. 
4. No si puedin ameti lis domandis che no presentin la firme digjitâl o la firme autografe dutune cu la fotocopie di 
un document di ricognossiment valit dal rapresentant legâl dal sogjet che al fâs domande o de persone cun 
podês di firme. 
5. La domande e à di jessi inviade dome midiant di pueste eletroniche certificade (PEC), intestade al sogjet che al 
fâs domande, se no no je amissibile. Il messaç di pueste eletroniche certificade al à di vê tant che ogjet “LR 
29/2007 – Finanziaments a progjet”. 
6. La domande e va presentade dal 1n di Zenâr fin aes 23.59.59 dai 31 di Zenâr di ogni an, se no no je amissibile. 
7. Pal aciertament dal rispiet dal tiermin di spedizion dal come 6, si calcolin la date, la ore, il minût e il secont de 
spedizion, cemût che a risultin de marcadure temporâl previodude dal sisteme di trasmission de pueste 
eletroniche certificade. 
 

Art. 13 Causis di inamissibilitât de domande 

1. No si puedin ameti lis domandis di finanziament: 
a) presentadis di sogjets che no sedin chei dal articul 10; 
b) no presentadis daûr des modalitâts e dai tiermins dal articul 12; 
c) presentadis in numar di doi o plui dal stes sogjet; 
d) presentadis di plui sogjets, ma riferidis al stes progjet; 
e) che no sedi stade produsude, dentri dal tiermin dal articul 18, come 2, la documentazion domandade dal Ufici 

istrutôr; 
f) li che l’impuart dal finanziament domandât al è plui bas di 2.500,00 € su la fonde dal articul 23, come 4, o plui 

alt dal massim previodût su la fonde dal articul 23, come 3; 
g) li che il progjet proponût al sedi inviât prime de presentazion de domande di finanziament, daûr dal articul 65, 

come 1. 
 

Art. 14 Principis gjenerâi pe amissibilitât des spesis 
1. Si puedin ameti lis spesis che a rispietin i principis gjenerâi ca sot: 
a)   a àn di riferîsi ai progjets di ativitâts e di iniziativis finanziâts; 
b)  si riferissin al periodi di durade dal progjet finanziât e i documents justificatîfs a àn di jessi mandâts fûr dentri 

dal tiermin di presentazion dal rindicont; 
c)   a son sostignudis dal sogjet che al ricêf il finanziament. 
 

Art. 15 Spesis amissibilis 
1. Pal progjet finanziât, si puedin ameti chestis tipologjiis di spesis: 
a) spesis di podê colegâ in maniere direte al progjet finanziât, tant che: 

1. spesis di viaç, pal mangjâ e pal durmî sostignudis dal sogjet beneficiari par sogjets funzionâi al progjet; 
2. retribuzion al sporc dal personâl dal sogjet beneficiari impleât in funzions leadis al progjet, e lôr cjamis 

sociâls a caric dal sogjet beneficiari; 
3. spesis par comprâ bens strumentâi che no si puedin amortizâ, se a coventin pe realizazion dal progjet; 
4. spesis pal nauli o pal fit finanziari di bens strumentâi ancje amortizabii, che a coventin pe realizazion dal 

progjet, fûr che la spese pal riscat dai bens; 
5. spesis pe preparazion di struturis architetonichis mobilis dopradis pal progjet; 
6. spesis pal acès a oparis protetis dal dirit di autôr e a altris contignûts protets di dirits di proprietât 

inteletuâl; 
7. canui di fit e spesis di assicurazion par imobii doprâts pal progjet; 
8. spesis pal traspuart o pe spedizion di struments e di altris furniments, e spesis assicurativis colegadis; 
9. spesis par premis par concors tant che medaiis, targhis e copis; 

b)  spesis par compens di sogjets funzionâi al progjet, cjapadis dentri lis cjamis sociâls e fiscâls, tal câs che a sedin 
obligatoriis par leç e inte misure che a restin in efiets a caric dal sogjet beneficiari; 

c)  spesis par compens a altris sogjets che a operin par cont dal ent organizadôr dal progjet, par prestazions di 
consulence e di poie erogadis di consulents esternis e di furnidôrs di servizis, di podê riferî in maniere direte al 
progjet, che a risultin indispensabilis e coreladis al progjet proponût e realizât; 

d)  spesis di publicitât e di promozion che a vedin a ce fâ cul progjet: in particolâr, spesis par servizis di ufici 
stampe; spesis par stampis, distribuzion e afission di locandinis e manifescj; spesis tipografichis; spesis par 



prestazions professionâls di riprese video, regjistrazion audio, servizis fotografics; spesis di publicitât; spesis 
pe gjestion e pe manutenzion dal sît web; 

e)  spesis pe gjestion di spazis che a vedin a ce fâ cul progjet: in particolâr, spesis pal fit di spazis pe realizazion dal 
progjet; 

f)  inte misure massime dal 10 par cent dal contribût: spesis di rapresentance par events di presentazion de 
iniziative. 

2. Pal funzionament dal ent finanziât, si puedin ameti, inte misure massime dal 10 par cent dal contribût, lis spesis 
gjenerâls di funzionament dal sogjet beneficiari e, in particolâr: 
a) spesis pe furnidure di eletricitât, gas e aghe; 
b) canui di fit, spesis condominiâls e spesis di assicurazion par imobii destinâts ae sede legâl e aes sedis 

operativis; 
c) spesis par comprâ bens strumentâi, ancje amortizabii; 
d) spesis pal nauli o pal fit finanziari di bens strumentâi ancje amortizabii, fûr che la spese pal riscat dai bens; 
e) spesis di pulizie e di manutenzion dai locâi des sedis; 
f) spesis telefonichis; 
g) spesis pal sît web e pe assistence e manutenzion tecniche de rêt e des strumentazions informatichis e 

multimediâls; 
h) spesis postâls; 
i) spesis fissis bancjariis; 
j) spesis di cancelarie; 
k) retribuzion al sporc dal personâl impleât inte aministrazion e inte segretarie dal sogjet beneficiari e relativis 

cjamis sociâls a caric dal sogjet beneficiari; 
l) spesis pai servizis professionâi di consulence ae aministrazion. 
3. Si puedin ameti pe realizazion dal progjet, inte misure massime dal 10 par cent dal contribût, chestis spesis pal 
viaç, pal mangjâ e pal durmî dai associâts e dai dipendents dal sogjet beneficiari, e ancje di chei dai sogjets 
partners: 
a) spesis sostignudis par albiercs fin ae prime categorie, cu la prime gulizion; 
b) spesis sostignudis pe consumazion di doi mangjâs zornalîrs, intal limit di 35 € a past par persone; 
c) spesis sostignudis par viaçs fats cun mieçs di linie terestre, maritime o aerie; 
d) spesis sostignudis par tratis autostradâls, parcaments, autobus, autotassametris e mieçs a nauli; 
e) pes spesis di ûs dal mieç propri, il rimbors chilometric al va daûr des tabelis talianis dai coscj chilometrics di 

autoveturis e motociclis elaboradis de ACI. 

Art. 16 Spesis no amissibilis 
1. No si puedin ameti chestis spesis: 
a) tribûts; 
b) impueste sul valôr zontât (IVZ), fûr che tal câs che e rapresenti un cost a cjame dal sogjet beneficiari; 
c) contribûts in nature; 
d) spesis pal acuist di bens imobii e mobii regjistrâts; 
e) amendis, sanzions, penâls e interès; 
f) altris spesis cence une destinazion specifiche; 
g) liberalitâts, necrologjis, donazions e regâi; 
h) spesis di tesserament, tant che - a titul di esempli - cuotis di iscrizion a federazions, associazions 

internazionâls, statâls e regjonâls, e spesis di iscrizion a listis; 
i) spesis par cjamis finanziariis; 
j) spesis di publicitât e di promozion leadis al progjet dal articul 15, come 1, letare d), che no rispietin i oblics di 

publicitât e di informazion dal articul 71. 

Art. 17 Comunicazion di inviament dal procediment 
1. Dopo de scjadince dal tiermin pe presentazion des domandis, la ARLeF e proviôt a comunicâ l’inviament dal 
procediment, daûr des modalitâts previodudis dal articul 14 de leç regjonâl n. 7/2000, ancje cun publicazion sul 
sît web de ARLeF. 
 

Art. 18 Istrutorie des domandis 
1. La ARLeF, midiant de ativitât istrutorie, e acierte la amissibilitât des domandis presentadis, verificant la lôr 
completece e la regolaritât formâl, la sussistence des carateristichis e la amissibilitât des spesis. 



2. Se la domande e je calcolade iregolâr o incomplete, la ARLeF e da comunicazion a chel che al fâs domande, 
indicant lis causis e assegnant un tiermin perentori di no plui di dîs dîs par proviodi ae regolarizazion o 
integrazion; passat chel timp, la domande no je amissibile. 
3. Se inte domande di finanziament no son segnâts i elements che a coventin pe assegnazion dai ponts daûr dal 
criteri di valutazion, no si domande nissune integrazion, cun assegnazion di zero ponts in relazion a chel criteri. 
4. Lis domandis di finanziament amissibilis a son valutadis de Comission di valutazion daûr dal articul 19. 
 

Art. 19 Comission di valutazion 
1. Pes finalitâts de valutazion des domandis di finanziament amissibilis, cun decret dal Diretôr de ARLeF e je 
costituide une Comission di valutazion formade dal stes Diretôr de ARLeF, o di un so delegât, dal Diretôr dal 
Servizi competent in materie di lenghis minoritariis, o di un so delegât, e di trê membris dal Comitât tecnic 
sientific de ARLeF. Lis funzions di presidence lis fâs il Diretôr de ARLeF, o un so delegât, e chês di verbalizazion un 
sogjet dipendent de ARLeF. 
 

Art. 20 Criteris di valutazion dai progjets 
1. Lis domandis di finanziament amissibilis a son valutadis su la fonde dai criteris e dai ponts specificâts te Zonte 
A di chest regolament, pes finalitâts di formulazion de graduatorie, daûr dal articul 21, come 1. 
2. A paritât di ponts, l'ordin di graduatorie al è determinât de aplicazion sucessive di chescj criteris: 
a) i progjets che a àn otignût plui ponts in merit a criteris subietîfs; 
b) l'ordin cronologjic di presentazion de domande. 
 

Art. 21 Graduatorie dai progjets amissibii 
1. Cun decret dal Diretôr de ARLeF, publicât sul sît web istituzionâl, si aprovin: 
a) la graduatorie, daûr dal ordin decressint di ponts e cu la aplicazion dai criteris dal articul 20 dai progjets di 

finanziâ, cul impuart dal finanziament regjonâl assegnât a ognidun, e ancje chê dai progjets amissibii a 
finanziament, ma che no si puedin finanziâ par vie che no son avonde risorsis; 

b) la liste dai progjets no amissibii a finanziament, cu la sintesi des motivazions di no amissibilitât. 
2. La publicazion de graduatorie sul sît web istituzionâl e vâl tant che comunicazion ai sogjets che a fasin 
domande. 
3. Il sogjet beneficiari al comuniche ae ARLeF midiant di PEC la acetazion o la rinunzie al finanziament dentri di dîs 
dîs de publicazion de graduatorie. La mancjade comunicazion intal tiermin previodût e vâl tant che rinunzie al 
finanziament. Tal câs di mancjade comunicazion o di rinunzie de bande di un o plui assegnataris, si va indevant cui 
sogjets seguitîfs de graduatorie. 
4. Se lis risorsis disponibilis no bastin a sigurâ la domande di finanziament a pro dal ultin progjet jentrât in 
graduatorie tra chei di finanziâ, il sogjet beneficiari al garantìs la cuviertidure di dut il cost dal progjet cun altris 
fonts di finanziament, pai fins de assegnazion dal finanziament pal impuart plui bas di chel domandât. 
 

Art. 22 Concession e erogazion dal finanziament 
1. I finanziaments a son concedûts cun decret dal Diretôr de ARLeF dentri di cent e vincj dîs dal tiermin di 
presentazion des domandis e dentri dai limits des risorsis disponibilis. 
2. Daûr domande dal sogjet beneficiari, il contribût concedût al è erogât in vie anticipade inte misure dal 90 par 
cent. Pes impresis si apliche ce che al è previodût dal articul 39, come 2 de leç regjonâl n. 7/2000. L'impuart che al 
mancje si eroghe cu la aprovazion dal rindicont. 
 

Art. 23 Intensitât e impuart dal finanziament 
1. I finanziaments a son concedûts in misure ecuivalente aes spesis amissibilis e no puedin passâ la dibisugne di 
finanziament. 
2. Par dibisugne di finanziament si intint la diference fra lis jessudis previodudis dal progjet e lis jentradis 
complessivis previodudis dal stes. Par jentradis si intindin i fonts propris, lis fonts di finanziament colegadis in 
maniere direte cul progjet, tant che, par esempli, lis jentradis gjeneradis de sô realizazion, lis donazions, lis 
racueltis fonts e lis sponsorizazions, e ancje i contribûts publics destinâts in maniere specifiche a chel, gjavant il 
finanziament previodût di   chest regolament. 
3. Il finanziament al è concedût fin a un massim di 5.000,00 €, se il progjet al è presentât di un sogjet singul, e di 
15.000,00 €, se il stes al è realizât dentri di un rapuart di colaborazion. 
4. Il limit di finanziament domandât par ogni domande nol pues jessi plui bas di 2.500,00 €. 
5. I progjets a son finanziâts fin che si esaurissin lis risorsis disponibilis. 



 

Art. 24 Variazions dai progjets 
1. Lis variazions dai progjets che a compuartin une modificazion sostanziâl, no si puedin ameti. 
2. A son modificazions sostanziâls lis variazions che a alterin in maniere significative i contignûts e i obietîfs dal 
progjet, cemût che a risultin de documentazion sometude tal moment de presentazion de domande. 
3. Lis variazions dai progjets che no compuartin une modificazion sostanziâl de iniziative daûr dal come 2, si 
puedin ameti. 
4. La domande di variazion e je comunicade in maniere preventive cun PEC ae ARLeF, che e proviôt ae sô 
valutazion e autorizazion. Se al covente, la ARLeF e torne a convocâ la Comission di valutazion par valutâ la 
variazion. 
5. No je une modificazion sostanziâl une variazion economiche des vôs di spese plui basse o compagne dal 10 par 
cent des vôs di spese dal preventîf presentât in sede di domande, e no covente autorizazion preventive. La 
variazion no pues compuartâ il superament dal impuart za concedût. 
 

Sezion II Ents a program 
 

Art. 25 Carateristichis dai sogjets legjitimâts a presentâ domande di finanziament 
1. A son legjitimâts a presentâ domande di finanziament par un program trienâl i sogjets iscrits te Liste su la 
fonde dal articul 2, come 3, letare b). 
2. I ents dal come 1 no son destinataris di sanzions di interdizion su la fonde dal articul 9, come 2 dal decret 
legjislatîf n. 231/2001. Cun di plui, i ents che a àn nature di imprese, no son in stât di dissolviment o di licuidazion 
volontarie e no son sometûts a proceduris concorsuâls tant che il faliment, la licuidazion sfuarçade aministrative, 
il concuardât preventîf o la aministrazion straordenarie. 
3. Pe amissibilitât de domande, i sogjets dal come 1 no beneficiin di altris finanziaments daûr de Leç. 
 

Art. 26 Modalitât di presentazion de domande 
1. La domande di finanziament e je presentade rispietant lis disposizions in vore in materie di impueste di bol sul 
model publicât sul sît web de ARLeF, dutune cun: 
a)  une relazion riepilogative dal program di ativitâts e di iniziativis che si vuelin fâ intal trieni; 
b)  il preventîf des jessudis e des jentradis complessivis previodudis dal program intal trieni; 
c)  il preventîf des jentradis e des jessudis des singulis ativitâts e iniziativis previodudis intal program trienâl; 
d)  une relazion riepilogative dal program di ativitâts e di iniziativis che si vuelin fâ intal prin an; 
e)  il preventîf des jessudis e des jentradis complessivis previodudis dal program intal prin an, cu la indicazion di 

ognidune des vôs e cun evidence specifiche des eventuâls previsions di cuviertidure finanziarie che e ven di 
altris fonts di finanziament, intal rispiet des disposizions dai articui 29 e 30; 

f)   i belançs consuntîfs anuâi dal ultin trieni; 
g) pes ativitâts e pes iniziativis realizadis cun altris ents, lis letaris di intindiments sotscritis dai legâi rapresentants 

di chescj ents - dutune cu la fotocopie di un document di ricognossiment valit - compiladis doprant il model 
publicât sul sît web de ARLeF; 

h)  la copie dal at costitutîf e dal statût dal sogjet che al fâs domande, tal câs che chescj a sedin cambiâts dopo de 
ultime trasmission ai Uficis; 

i)   la copie di un document di ricognossiment valit dal rapresentant legâl o dal sotscritôr de domande, tignint 
cont des ipotesis di firme digjitâl. 

2. La domande di inzornament e di anticip di ogni anualitât sucessive ae domande di finanziament dal come 1 e je 
presentade rispietant lis disposizions in vore in materie di impueste di bol sul model publicât sul sît web de 
ARLeF, dutune cun: 
a)  une relazion sul stât di atuazion dal program; 
b)  une relazion riepilogative dal program di ativitâts e di iniziativis che si vuelin fâ inte anualitât; 
c)  il preventîf des jessudis e des jentradis complessivis previodudis dal program inte anualitât, cu la indicazion di 

ognidune des vôs e cun evidence specifiche des eventuâls previsions di cuviertidure finanziarie che e ven di 
altris fonts di finanziament, intal rispiet des disposizions dai articui 29 e 30; 

d)  la copie di un document di ricognossiment valit dal rapresentant legâl o dal sotscritôr de domande, tignint 
cont des ipotesis di firme digjitâl. 

3. I sogjets dal articul 25 a puedin presentâ dome une domande di finanziament. 
4. Lis domandis si presentin ae ARLeF, sotscritis dal rapresentant legâl dal sogjet che al fâs domande o de 
persone cun podês di firme. 



5. No si puedin ameti lis domandis cence firme digjitâl o cence firme autografe cun in zonte la fotocopie di un 
document di ricognossiment valit dal rapresentant legâl dal sogjet che al fâs domande o de persone cun podês di 
firme. 
6. Lis domandis si puedin mandâ dome midiant pueste eletroniche certificade (PEC), intestade al sogjet che al fâs 
domande, se no no son amissibilis. Il messaç di pueste eletroniche certificade al à di vê l'ogjet “LR 29/2007 – 
Finanziament a program”. 
7. Lis domandis si àn di presentâ dal 1n di Zenâr fin aes 23.59.59 dai 31 di Zenâr di ogni an, se no no son 
amissibilis. 
8. Pal aciertament dal rispiet dal tiermin di spedizion dal come 7, si calcolin la date, la ore, il minût e il secont de 
spedizion, cemût che a risultin de marcadure temporâl previodude dal sisteme di trasmission de pueste 
eletroniche certificade. 
9. La domande di finanziament dal program trienâl si pues presentâ dome cul inviâsi di ogni trieni. 
 

Art. 27 Causis di inamissibilitât de domande 
1. No si puedin ameti lis domandis di finanziament: 
a) presentadis di sogjets diviers di chei dal articul 25; 
b) no presentadis daûr des modalitâts e dai tiermins dal articul 26; 
c) presentadis in numar di doi o plui dal stes sogjet; 
d) presentadis di plui sogjets, ma riferidis al stes program; 
e) che no sedi stade produsude, dentri dal tiermin dal articul 32, come 2, la documentazion domandade dal Ufici 

istrutôr; 
f) che l’impuart dal finanziament domandât al sedi plui bas dal minim o plui alt dal massim, daûr dal articul 37, 

come 3; 
g) che il program proponût al sedi inviât prime de presentazion de domande di finanziament, daûr dal articul 65, 

come 1. 
2. Lis letaris a), b) e e) dal come 1 si aplichin ancje aes domandis di inzornament e di anticip. 
 

Art. 28 Principis gjenerâi pe amissibilitât des spesis 
1. Si puedin ameti lis spesis che a rispietin i principis gjenerâi segnâts ca sot: 
a)  a àn di jessi leadis ai programs di ativitâts e di iniziativis finanziâts; 
b)  si riferissin al periodi di durade dal program finanziât e i documents justificatîfs a àn di jessi mandâts fûr dentri 

dal tiermin di presentazion dal rindicont; 
c)  a son sostignudis dal sogjet che al ricêf il finanziament. 
 

Art. 29 Spesis amissibilis 
1. Pal program finanziât, si puedin ameti chestis tipologjiis di spesis: 
a)  spesis di podê colegâ in maniere direte al program finanziât, tant che: 

1)  spesis di viaç, pal mangjâ e pal durmî sostignudis dal sogjet beneficiari par sogjets funzionâi al program; 
2) retribuzion al sporc dal personâl dal sogjet beneficiari impleât in funzions leadis al program e lôr cjamis 

sociâls in caric al sogjet beneficiari; 
3)  spesis pal acuist di bens strumentâi che no si puedin amortizâ, se a coventin pe realizazion dal program; 
4)  spesis pal nauli o pal fit finanziari di bens strumentâi ancje amortizabii, che a coventin pe realizazion dal 

program, fûr che la spese pal riscat dai bens; 
5)  spesis pe preparazion di struturis architetonichis mobilis dopradis pal program; 
6)  spesis pal acès a oparis protetis dal dirit di autôr e a altris contignûts protets di dirits di proprietât 

inteletuâl; 
7)  canui di fit e spesis di assicurazion par imobii doprâts pal program; 
8)  spesis pal traspuart o pe spedizion di struments e di altris furniments e spesis assicurativis colegadis; 
9)  spesis par premis par concors; 

b)  spesis par compens di sogjets funzionâi al program, cjapadis dentri lis cjamis sociâls e fiscâls, tal câs che a 
sedin obligatoriis par leç e inte misure che a restin in efiets in cjame al sogjet beneficiari; 

c)  spesis par compens a altris sogjets che a operin par cont dal ent organizadôr dal program, par prestazions di 
consulence e di poie erogadis di consulents esternis e di furnidôrs di servizis, di podê imputâ in maniere direte 
al program, che a risultin indispensabilis e coreladis al program proponût e realizât; 

d)  spesis di publicitât e di promozion leadis al program: in particolâr, spesis par servizis di ufici stampe; spesis par 
stampis, distribuzion e afission di locandinis e manifescj; spesis tipografichis; spesis par prestazions 



professionâls di ripresis video, regjistrazions audio, servizis fotografics; spesis di publicitât; spesis pe gjestion e 
pe manutenzion dal sît web; 

e)  spesis pe gjestion di spazis leâts al program: in particolâr, spesis pal fit di spazis pe realizazion dal program; 
f)  inte misure massime dal 10 par cent dal contribût: spesis di rapresentance par events di presentazion de 

iniziative. 
2. Pal funzionament dal ent finanziât, si puedin ameti, inte misure massime dal 45 par cent dal contribût, lis spesis 
gjenerâls di funzionament dal sogjet beneficiari e, in particolâr: 
a) spesis pe furnidure di eletricitât, gas e aghe; 
b) canui di fit, spesis condominiâls e spesis di assicurazion par imobii destinâts ae sede legâl e aes sedis 

operativis; 
c) spesis pal acuist di bens strumentâi, ancje amortizabii; 
d) spesis pal nauli o pal fit finanziari di bens strumentâi ancje amortizabii, fûr che la spese pal riscat dai bens; 
e) spesis di pulizie e di manutenzion dai locâi des sedis; 
f) spesis telefonichis; 
g) spesis leadis al sît web e pe assistence e manutenzion tecniche de rêt e des strumentazions informatichis e 

multimediâls; 
h) spesis postâls; 
i) spesis fissis bancjariis; 
j) spesis di cancelarie; 
k) retribuzion al sporc dal personâl impleât inte aministrazion e inte segretarie dal sogjet beneficiari e cjamis 

sociâls in caric al sogjet beneficiari; 
l) spesis pai servizis professionâi di consulence ae aministrazion. 
3. Si puedin ameti pe realizazion dal program, inte misure massime dal 20 par cent dal contribût, chestis spesis di 
viaç, pal mangjâ e pal durmî dai associâts e dai dipendents dal sogjet beneficiari, e ancje di chei dai sogjets 
partners: 
a) lis spesis sostignudis par albiercs fin ae prime categorie, cu la prime gulizion; 
b) lis spesis sostignudis pe consumazion di doi mangjâs zornalîrs, intal limit di 35 € a past par persone; 
c) lis spesis sostignudis par viaçs fats cun mieçs di linie terestre, maritime o aerie; 
d) lis spesis sostignudis par tratis autostradâls, parcaments, autobus, autotassametris e mieçs a nauli; 
e) pes spesis di ûs dal mieç propri, il rimbors chilometric al va daûr des tabelis talianis dai coscj chilometrics di 

autoveturis e motociclis, elaboradis de ACI. 

Art. 30 Spesis no amissibilis 
1. No si puedin ameti chestis spesis: 
a) tribûts; 
b) impueste sul valôr zontât (IVZ), fûr che tal câs che e rapresenti un cost a cjame dal sogjet beneficiari; 
c) contribûts in nature; 
d) spesis par comprâ bens imobii e mobii regjistrâts; 
e) amendis, sanzions, penâls e interès; 
f) altris spesis cence une destinazion specifiche; 
g) liberalitâts, necrologjis, donazions e regâi; 
h) spesis di tesserament, tant che - par esempli - cuotis di iscrizion a federazions, associazions internazionâls, 

statâls e regjonâls, e spesis di iscrizion a listis; 
i) spesis par cjamis finanziariis; 
j) spesis di publicitât e di promozion in merit al program dal articul 29, come 1, letare d), che no rispietin i oblics 

di publicitât e di informazion dal articul 71. 

Art. 31 Comunicazion di inviament dal procediment 
1. Dopo de scjadince dal tiermin pe presentazion des domandis, la ARLeF e proviôt ae comunicazion di inviament 
dal procediment, daûr des modalitâts indicadis dal articul 14 de leç regjonâl n. 7/2000, ancje cun publicazion sul 
sît web de ARLeF. 
 

Art. 32 Istrutorie des domandis 
1. La ARLeF, midiant de ativitât istrutorie, e acierte la amissibilitât des domandis presentadis, verificant la lôr 
completece e la regolaritât formâl, la sussistence des carateristichis e la amissibilitât des spesis. 



2. Se la domande e je calcolade iregolâr o incomplete, la ARLeF e da comunicazion a chel che al fâs domande, 
indicant lis causis e assegnant un tiermin perentori di no mancul di dîs dîs par proviodi ae regolarizazion o 
integrazion; passât chel timp, la domande no je amissibile. 
3. Se inte domande di finanziament no son segnâts i elements che a coventin pe assegnazion dai ponts daûr dal 
criteri di valutazion, no si domande nissune integrazion, cun assegnazion di zero ponts in relazion a chel criteri. 
4. Lis domandis di finanziament amissibilis a son valutadis de Comission di valutazion daûr dal articul 33. 
 

Art. 33 Comission di valutazion 
1. Pe valutazion des domandis di finanziament amissibilis, cun decret dal Diretôr de ARLeF e je costituide une 
Comission di valutazion componude dal stes Diretôr dal ARLeF, o di un so delegât, dal Diretôr dal Servizi 
competent in materie di lenghis minoritariis, o di un so delegât, e di trê membris dal Comitât tecnic sientific de 
ARLeF. Lis funzions di presidence lis fâs il Diretôr de ARLeF, o un so delegât, e chês di verbalizazion un sogjet 
dipendent de ARLeF. 
 

Art. 34 Criteris di valutazion dai programs 
1. Lis domandis di finanziament amissibilis a son valutadis su la fonde dai criteris e dai ponts specificâts te Zonte 
B di chest regolament, pe formulazion de graduatorie tant che indicât tal articul 35, come 1. 
2. Lis risorsis finanziariis disponibilis a son ripartidis in misure proporzionâl ai ponts assegnâts aes singulis 
domandis valutadis su la fonde dal come 1 e risultadis di finanziabilis intal ambit di ogni anualitât. 
3. Il finanziament assegnât nol pues passâ il totâl des spesis amissibilis. Intal câs che l'impuart dal finanziament al 
sedi plui alt des spesis amissibilis dentri de singule anualitât, il finanziament al ven ridusût te stesse misure des 
spesis amissibilis e lis risorsis che a risultin disponibilis dopo di cheste riduzion a vegnin dividudis fra chês altris 
domandis valutadis e che a son risultadis finanziabilis inte stesse anualitât, in proporzion ai ponts che ur son stâts 
assegnâts a ognidune. 
 

Art. 35 Graduatorie dai programs amissibii 
1. Cun decret dal Diretôr de ARLeF publicât sul sît web istituzionâl si aprovin: 
a) la graduatorie, in ordin decressint di ponts, dai programs di finanziâ, insiemi cul impuart dal finanziament 

regjonâl e cui ponts assegnâts a ognidun; 
b) la liste dai programs no amissibii a finanziament, cu la sintesi des motivazions di no amissibilitât. 
2. Il sogjet beneficiari al comuniche cun PEC ae ARLeF la acetazion o la rinunzie al finanziament dentri di dîs dîs de 
publicazion de graduatorie. Cu la acetazion, il sogjet beneficiari al indiche i progjets che a vignaran realizâts e, se 
al covente, al inzorne il preventîf di spese. Tal câs che no vegni trasmetude la acetazion dal contribût, o che si 
rinunzii a chel, l'impuart dal contribût al ven dividût fra chês altris domandis valutadis e risultadis finanziabilis, in 
proporzion ai ponts assegnâts a ognidune, e la graduatorie dal come 1 e ven inzornade. 
 

Art. 36 Concession e erogazion dal finanziament 
1. I finanziaments a son concedûts cun decret dal Diretôr de ARLeF dentri di cent e vincj dîs dal tiermin di 
presentazion des domandis e dentri dai limits des risorsis disponibilis. 
2. Daûr domande dal sogjet beneficiari, il contribût concedût al è erogât in vie anticipade inte misure dal 90 par 
cent. Pes impresis si apliche ce che al è previodût dal articul 39, come 2 de leç regjonâl n. 7/2000. L'impuart che al 
reste si eroghe cu la aprovazion dal rindicont. 
3. Intes anualitâts dopo de prime, la ARLeF e procêt dome cu la licuidazion, daûr des modalitâts dal come 2. 
 

Art. 37 Intensitât e impuart dal finanziament 
1. I finanziaments a son concedûts inte stesse misure des spesis amissibilis e no puedin passâ il bisugn di 
finanziament. 
2. Par bisugn di finanziament si intint la diference fra lis jessudis previodudis dal program e lis jentradis 
complessivis previodudis di chel stes. Par jentradis si intindin i fonts propris, lis fonts di finanziament leadis in 
maniere direte cul program, tant che, par esempli, lis jentradis gjeneradis de sô realizazion, lis donazions, lis 
racueltis fonts e lis sponsorizazions, e ancje i contribûts publics destinâts in maniere specifiche a chel, gjavant il 
finanziament previodût di chest regolament. 
3. Il limit di finanziament domandât par ogni domande nol pues jessi plui bas di 20.000,00 € ad an, e nol pues jessi 
plui alt di 35.000,00 ad an. 
4. I programs a son finanziâts fin che si esaurissin lis risorsis disponibilis. 
 



Art. 38 Variazions dai programs 
1. No si puedin ameti variazions dai programs che a compuartin une modificazion sostanziâl. 
2. A son modificazions sostanziâls lis variazions che a alterin in maniere significative i contignûts e i obietîfs dal 
program, par cemût che a jerin descrits te documentazion furnide tal moment de presentazion de domande. 
3. Si puedin ameti lis variazions ai programs che no compuartin une modificazion sostanziâl de iniziative su la 
fonde dal come 2.  
4. La domande di variazion e je comunicade in maniere preventive cun PEC ae ARLeF, che e proviôt ae valutazion 
e autorizazion. Se al covente, la ARLeF e torne a convocâ la Comission di valutazion par valutâ la variazion. 
5. No je une modificazion sostanziâl une variazion economiche des vôs di spese fin al 10 par cent dal preventîf 
presentât tal moment de domande, e no covente une autorizazion preventive. La variazion no pues compuartâ il 
superament dal impuart za concedût. 

 

Cjapitul II Finanziaments ae Societât Filologjiche Furlane  
G.I. Ascoli di Udin 

 

Art. 39 Poie aes ativitâts e aes iniziativis de Societât Filologjiche Furlane G.I. Ascoli di Udin 
1. La Regjon e sosten lis ativitâts e lis iniziativis promovudis e realizadis de Societât Filologjiche Furlane G.I. 
Ascoli di Udin, di ca indenant Societât Filologjiche, midiant dai finanziaments concedûts de ARLeF. 

Art. 40 Modalitât di presentazion de domande 
1. La domande di finanziament e je presentade rispietant lis disposizions in vore in materie di impueste di bol sul 
model publicât sul sît web de ARLeF, dutune cun: 
a)  une relazion riepilogative dal program di ativitâts e di iniziativis che si vuelin realizâ intal trieni; 
b)  il preventîf des jessudis e des jentradis complessivis previodudis dal program intal trieni; 
c)  il preventîf des jentradis e des jessudis des singulis ativitâts e des iniziativis previodudis intal program trienâl; 
d)  une relazion riepilogative dal program des ativitâts e des iniziativis che si vuelin fâ intal prin an; 
e)  il preventîf des jessudis e des jentradis complessivis previodudis dal program intal prin an, cu la indicazion di 

ognidune des vôs e cun evidence specifiche des eventuâls previsions di cuviertidure finanziarie che e ven di 
altris fonts di finanziament, intal rispiet des disposizions dai articui 43 e 44; 

f)   copie dal at costitutîf e dal statût dal sogjet che al fâs domande, tal câs che chescj a sedin cambiâts dopo de 
ultime trasmission ai Uficis; 

g)  copie di un document di ricognossiment valit dal rapresentant legâl o dal sotscritôr de domande, tignint cont 
des ipotesis di firme digjitâl. 

2. La domande di inzornament e di anticip di ogni anualitât sucessive ae domande di finanziament dal come 1 e 
ven presentade rispietant lis disposizions in vore in materie di impueste di bol sul model publicât sul sît web de 
ARLeF, dutune cun: 
a)  une relazion sul stât di atuazion dal program; 
b)  une relazion riepilogative dal program di ativitâts e di iniziativis che si vuelin fâ inte anualitât; 
c)  il preventîf des jessudis e des jentradis complessivis previodudis dal program inte anualitât, cu la indicazion di 

ognidune des vôs e cun evidence specifiche des eventuâls previsions di cuviertidure finanziarie che e ven di 
altris fonts di finanziament, intal rispiet des disposizions dai articui 43 e 44; 

d)  copie di un document di ricognossiment valit dal rapresentant legâl o dal sotscritôr de domande, tignint cont 
des ipotesis di firme digjitâl. 

3. La Societât Filologjiche e pues presentâ dome une domande di finanziament. 
4. Lis domandis a son presentadis ae ARLeF, sotscritis dal rapresentant legâl dal sogjet che al fâs domande o de 
persone cun podês di firme. 
5. No si puedin ameti lis domandis cence firme digjitâl o cence firme autografe compagnade de fotocopie di un 
document di ricognossiment valit dal rapresentant legâl dal sogjet che al fâs domande o de persone cun podês di 
firme. 
6. Lis domandis a vegnin inviadis dome par pueste eletroniche certificade (PEC), intestade al sogjet che al fâs 
domande, se no a son inamissibilis. Il messaç di pueste eletroniche certificade al à di vê l'ogjet “LR 29/2007 – 

Finanziament ae Societât Filologjiche Furlane”. 
7. Lis domandis si àn di presentâ dal 1n di Zenâr fin aes 23.59.59 dai 31 di Zenâr di ogni an, se no no son 
amissibilis. 



8. Pal aciertament dal rispiet dal tiermin di spedizion dal come 7, si calcolin la date, la ore, il minût e il secont de 
spedizion, cemût che a risultin de marcadure temporâl previodude dal sisteme di trasmission de pueste 
eletroniche certificade. 
9. La domande di finanziament dal program trienâl si pues presentâ dome cul inviâsi di ogni trieni. 
 

Art. 41 Causis di inamissibilitât de domande 
1. No si pues ameti la domande di finanziament: 
a) presentade di sogjets che no sedin la Societât Filologjiche; 
b) no presentade daûr des modalitâts e dai tiermins dal articul 40; 
c) che no sedi stade produsude, dentri dal tiermin dal articul 46, come 2, la documentazion domande dal Ufici 

istrutôr; 
d) che il program proponût al sedi inviât prime de presentazion de domande di finanziament, daûr dal articul 65, 

come 1. 
2. Lis letaris a), b) e c) dal come 1 si aplichin ancje aes domandis di inzornament e di anticip. 
 

Art. 42 Principis gjenerâi pe amissibilitât des spesis 
1. Si puedin ameti lis spesis che a rispietin i principis gjenerâi ca sot: 
a) a àn di jessi leadis al program di ativitâts e di iniziativis finanziâts; 
b) si riferissin al periodi di durade dal program finanziât e i documents justificatîfs a àn di jessi mandâts fûr dentri 

dal tiermin di presentazion dal rindicont; 
c) a son sostignudis dal sogjet che al ricêf il finanziament. 

Art. 43 Spesis amissibilis 
1. Pal program finanziât, si puedin ameti chestis tipologjiis di spesis: 
a) spesis di podê colegâ in maniere direte al program finanziât, tant che: 

1)  spesis di viaç, pal mangjâ e pal durmî sostignudis dal sogjet beneficiari par sogjets funzionâi al program; 
2)  retribuzion al sporc dal personâl dal sogjet beneficiari impleât in funzions leadis al program, e cjamis sociâls 

a caric dal sogjet beneficiari; 
3)  spesis par comprâ bens strumentâi no amortizabii, se a coventin pe realizazion dal program; 
4)  spesis pal nauli o pal fit finanziari di bens strumentâi ancje amortizabii, che a coventin pe realizazion dal 

program, fûr che la spese pal riscat dai bens; 
5)  spesis pe preparazion di struturis architetonichis mobilis dopradis pal program; 
6) spesis pal acès a oparis protetis dal dirit di autôr e a altris contignûts protets di dirits di proprietât 

inteletuâl; 
7)  canui di fit e spesis di assicurazion par imobii doprâts pal program; 
8)  spesis pal traspuart o pe spedizion di struments e di altris furniments e spesis 

assicurativis colegadis; 
9)  spesis par premis par concors; 

b)  spesis par compens di sogjets funzionâi al program, cjapadis dentri lis cjamis sociâls e fiscâls, tal câs che a 
sedin obligatoriis par leç e inte misure che a restin in efiets a caric dal sogjet beneficiari; 

c)  spesis par compens a altris sogjets che a operin par cont dal ent organizadôr dal program, par prestazions di 
consulence e di poie erogadis di consulents esternis e di furnidôrs di servizis, di podê imputâ in maniere direte 
al program, che a risultin indispensabilis e coreladis al program proponût e realizât; 

d)  spesis di publicitât e di promozion leadis al program: in particolâr, spesis par servizis di ufici stampe; spesis par 
stampis, distribuzion e afission di locandinis e manifescj; spesis tipografichis; spesis par prestazions 
professionâls di ripresis video, regjistrazions audio, servizis fotografics; spesis di publicitât; spesis pe gjestion e 
pe manutenzion dal sît web; 

e)  spesis pe gjestion di spazis leâts al program: in particolâr, spesis pal fit di spazis pe realizazion dal program; 
f)  inte misure massime dal 10 par cent dal contribût: spesis di rapresentance par events di presentazion de 

iniziative. 
2. Pal funzionament dal ent finanziât, si puedin ameti, inte misure massime dal 49 par cent dal contribût, lis spesis 
gjenerâls di funzionament dal sogjet beneficiari e, in particolâr: 
a) spesis pe furnidure di eletricitât, gas e aghe; 
b) canui di fit, spesis condominiâls e spesis di assicurazion par imobii destinâts ae sede legâl e aes sedis 

operativis; 
c) spesis par comprâ bens strumentâi, ancje amortizabii; 
d) spesis pal nauli o pal fit finanziari di bens strumentâi ancje amortizabii, fûr che la spese pal riscat dai bens; 



e) spesis di pulizie e di manutenzion dai locâi des sedis; 
f) spesis telefonichis; 
g) spesis pal sît web e pe assistence e manutenzion tecniche de rêt e des strumentazions informatichis e 

multimediâls; 
h) spesis postâls; 
i) spesis fissis bancjariis; 
j) spesis di cancelarie; 
k) retribuzion al sporc dal personâl impleât inte aministrazion e inte segretarie dal sogjet beneficiari e relativis 

cjamis sociâls a caric dal sogjet beneficiari; 
l) spesis pai servizis professionâi di consulence ae aministrazion. 
3. Si puedin ameti pe realizazion dal program, inte misure massime dal 20 par cent dal contribût, chestis spesis di 
viaç, pal mangjâ e pal durmî dai associâts e dai dipendents dal sogjet beneficiari: 
a) lis spesis sostignudis par albiercs fin ae prime categorie, cu la prime gulizion; 
b) lis spesis sostignudis pe consumazion di doi mangjâs zornalîrs, intal limit di 35 € a past par persone; 
c) lis spesis sostignudis par viaçs fats cun mieçs di linie terestre, maritime o aerie; 
d) lis spesis sostignudis par tratis autostradâls, parcaments, autobus, autotassametris e mieçs a nauli; 
e) pes spesis di ûs dal mieç propri, il rimbors chilometric al va daûr des tabelis talianis dai coscj chilometrics di 

autoveturis e motociclis, elaboradis de ACI. 

Art. 44 Spesis no amissibilis 
1. No si puedin ameti chestis spesis: 
a) tribûts; 
b) impueste sul valôr zontât (IVZ), fûr che tal câs che e rapresenti un cost a cjame dal sogjet beneficiari; 
c) contribûts in nature; 
d) spesis par comprâ bens imobii e mobii regjistrâts; 
e) amendis, sanzions, penâls e interès; 
f) altris spesis cence une destinazion specifiche; 
g) liberalitâts, necrologjis, donazions e regâi; 
h) spesis di tesserament, tant che - a titul di esempli - cuotis di iscrizion a federazions, associazions 

internazionâls, statâls e regjonâls, e spesis di iscrizion a listis; 
i) spesis par cjamis finanziariis; 
j) spesis di publicitât e di promozion leadis al program su la fonde dal articul 43, come 1, letare d), che no 

rispietin i oblics di publicitât e di informazion dal articul 71. 

Art. 45 Comunicazion di inviament dal procediment 
1. Dopo de scjadince dal tiermin pe presentazion de domande, la ARLeF e comuniche l’inviament dal 
procediment, daûr des modalitâts previodudis dal articul 14 de leç regjonâl n. 7/2000, ancje cun publicazion sul 
sît web de ARLeF. 
 

Art. 46 Istrutorie des domandis 
1. La ARLeF, midiant de ativitât istrutorie, e acierte la amissibilitât des domandis presentadis, verificant la lôr 
completece e la regolaritât formâl, la sussistence des carateristichis e la amissibilitât des spesis. 
2. Se la domande e je calcolade iregolâr o incomplete, la ARLeF e da comunicazion a chel che al fâs domande, 
indicant lis causis e assegnant un tiermin perentori di no mancul di dîs dîs par proviodi ae regolarizazion o 
integrazion; passât chel timp, la domande no je amissibile. 
3. La domande di finanziament amissibile e je valutade de Comission di valutazion daûr dal articul 47. 
 

Art. 47 Comission di valutazion 

1. Pe valutazion de domande di finanziament amissibile, cun decret dal Diretôr de ARLeF e je costituide une 
Comission di valutazion componude dal Diretôr de ARLeF stesse, o di un so delegât, dal Diretôr dal Servizi 
competent in materie di lenghis minoritariis, o di un so delegât, e di trê membris dal Comitât tecnic sientific de 
ARLeF. Lis funzions di presidence lis fâs Diretôr de ARLeF, o un so delegât, e chês di verbalizazion lis fâs un sogjet 
dipendent de ARLeF. 
 

Art. 48 Criteris di valutazion dal program 
1. La domande di finanziament presentade de Societât Filologjiche e je valutade in relazion ae coerence cu lis 
finalitâts dal Plan gjenerâl di politiche linguistiche (articul 25 de Leç), e nol concor a formâ une graduatorie. 



Art. 49 Concession e erogazion dal finanziament 
1. Il finanziament al è concedût cun decret dal Diretôr de ARLeF dentri di novante dîs dal tiermin di presentazion 
de domande e dentri dai limits des risorsis disponibilis. 
2. Daûr domande dal sogjet beneficiari, il contribût concedût al è erogât in vie anticipade inte misure dal 90 par 
cent. L'impuart che al reste si eroghe cu la aprovazion dal rindicont. 
3. Intes anualitâts dopo de prime, la ARLeF e procêt dome cu la licuidazion, daûr des modalitâts dal come 2. 
 

Art. 50 Intensitât e impuart dal finanziament 
1. Il finanziament al è concedût inte misure des spesis amissibilis, nol pues jessi plui alt dal bisugn di finanziament 
e nol pues passâ il stanziament previodût. 
2. Par bisugn di finanziament si intint la diference fra lis jessudis previodudis dal program e lis jentradis 
complessivis previodudis di chel stes. Par jentradis si intindin i fonts propris, lis fonts di finanziament colegadis in 
maniere direte cul program tant che, par esempli, lis jentradis gjeneradis de sô realizazion, lis donazions, lis 
racueltis fonts e lis sponsorizazions, e ancje i contribûts publics destinâts in maniere specifiche a chel, gjavant il 
finanziament che si trate in chest regolament. 
 

Art. 51 Variazions dai programs 
1. No si puedin ameti lis variazions dal program che a compuartin une modificazion sostanziâl.  
2. A son modificazions sostanziâls lis variazions che a alterin in maniere significative i contignûts e i obietîfs dal 
program, cemût che a risultin de documentazion sometude tal moment di presentazion de domande. 
3. Lis variazions al program, che no compuartin une modificazion sostanziâl de iniziative su la fonde dal come 2, si 
puedin ameti. 
4. La domande di variazion e ven comunicade in maniere preventive midiant de PEC ae ARLeF, che e proviôt ae 
valutazion e autorizazion. Se al covente, la ARLeF e torne a convocâ la Comission di valutazion par valutâ la 
variazion. 
5. No je une modificazion sostanziâl une variazion economiche des vôs di spese dal 10 par cent o mancul dal 
preventîf presentât tal moment de domande e no covente autorizazion preventive. La variazion no pues 
compuartâ il superament dal impuart za concedût. 
 

Cjapitul III Finanziaments ai mieçs di comunicazion 
 
Art. 52 Poie aes ativitâts e aes iniziativis dai mieçs di comunicazion 
1. Par garantî une juste poie ae programazion radiofoniche in lenghe furlane e par meti in vore il Plan gjenerâl di 
politiche linguistiche su la fonde dal articul 25 de Leç, la Regjon e sosten lis ativitâts e lis iniziativis promovudis e 
realizadis dai mieçs di comunicazion dal articul 23 de Leç, midiant dai finanziaments concedûts de ARLeF. 
 

Art. 53 Modalitât di presentazion de domande 
1. La domande di finanziament e je presentade rispietant lis disposizions in vore in materie di impueste di bol sul 
model publicât sul sît web de ARLeF, dutune cun: 
a) une relazion riepilogative dal progjet di ativitâts e di iniziativis che si vuelin realizâ; 
b) il preventîf des jessudis e des jentradis complessivis previodudis dal progjet, cu la indicazion di ognidune des 

vôs e cun evidence specifiche des eventuâls previsions di cuviertidure finanziarie che e ven di altris fonts di 
finanziament, intal rispiet des disposizions dai articui 56 e 57; 

c) une copie dal at costitutîf e dal statût dal sogjet che al fâs domande, tal câs che chescj a sedin cambiâts dopo 
de ultime trasmission ai Uficis; 

d) la copie di un document di ricognossiment valit dal rapresentant legâl o dal sotscritôr de domande, tignint 
cont des ipotesis di firme digjitâl. 

2. I sogjets dal articul 52 a puedin presentâ dome une domande di finanziament. 
3. La domande di finanziament e je presentade ae ARLeF, firmade dal rapresentant legâl dal sogjet che al fâs 
domande o de persone cun podês di firme. 
4. No si puedin ameti lis domandis cence firme digjitâl o cence firme autografe compagnade de fotocopie di un 
document di ricognossiment valit dal rapresentant legâl dal sogjet che al fâs domande o de persone cun podês di 
firme.  
5. La domande e va inviade dome par pueste eletroniche certificade (PEC), intestade al sogjet che al fâs domande, 
se no no je amissibile. Il messaç di pueste eletroniche certificade al à di ve tant che ogjet “LR 29/2007 – 

Finanziament ai mieçs di comunicazion”. 



6. La domande e va presentade dal 1n di Zenâr fin aes 23.59.59 dai 31 di Zenâr di ogni an, se no no je amissibile. 
7. Pal aciertament dal rispiet dal tiermin di spedizion dal come 6, si calcolin la date, la ore, il minût e il secont de 
spedizion, cemût che a risultin de marcadure temporâl previodude dal sisteme di trasmission de pueste 
eletroniche certificade. 
 

Art. 54 Causis di inamissibilitât de domande 
1. No si puedin ameti lis domandis di finanziament: 
a) presentadis di sogjets diviers di chei dal articul 52; 
b) no presentadis daûr des modalitâts e dai tiermins dal articul 53; 
c) che no sedi stade produsude, dentri dal tiermin dal articul 59, come 2, la documentazion domandade dal Ufici 

istrutôr; 
d) che il progjet proponût al sedi stât inviât prime de presentazion de domande di finanziament, daûr dal articul 

65, come 1. 

Art. 55 Principis gjenerâi pe amissibilitât des spesis 
1. Si puedin ameti lis spesis che a rispietin i principis gjenerâi ca sot: 
a) a àn di jessi leadis ai progjets di ativitâts e di iniziativis finanziâts; 
b) si riferissin al periodi di durade dal progjet finanziât e i documents justificatîfs a àn di jessi mandâts fûr dentri 

dal tiermin di presentazion dal rindicont; 
c) a àn di jessi sostignudis dal sogjet che al ricêf il finanziament. 
 

Art. 56 Spesis amissibilis 
1. Pal progjet finanziât, si puedin ameti chestis tipologjiis di spesis: 
a) spesis di podê colegâ in maniere direte al progjet finanziât, tant che: 

1) spesis di viaç, pal mangjâ e pal durmî sostignudis dal beneficiari par sogjets funzionâi al progjet; 
2) retribuzion al sporc dal personâl dal sogjet beneficiari impleât in funzions leadis al progjet e cjamis sociâls 

relativis a caric dal sogjet beneficiari; 
3) spesis par comprâ bens strumentâi no amortizabii, se a coventin pe realizazion dal progjet; 
4) spesis pal nauli o pal fit finanziari di bens strumentâi ancje amortizabii, che a coventin pe realizazion dal 

progjet, fûr che la spese pal riscat dai bens; 
5) spesis pe preparazion di struturis architetonichis mobilis dopradis pal progjet; 
6) spesis pal acès a oparis protezudis dal dirit di autôr e a altris contignûts protezûts di dirits di proprietât 

inteletuâl; 
7) canui di fit e spesis di assicurazion par imobii doprâts pal progjet; 
8) spesis pal traspuart o pe spedizion di struments e di altris furniments e spesis assicurativis colegadis; 
9) spesis par premis par concors; 

b)  spesis par compens di sogjets funzionâi al progjet, cjapadis dentri lis cjamis sociâls e fiscâls, tal câs che a sedin 
obligatoriis par leç e inte misure che a restin a caric dal sogjet beneficiari; 

c)  spesis par compens a altris sogjets che a operin par cont dal ent organizadôr dal progjet, par prestazions di 
consulence e di poie erogadis di consulents esternis e di furnidôrs di servizis, di podê imputâ in maniere direte 
al progjet, che a risultin indispensabilis e coreladis al progjet proponût e realizât; 

d)  spesis di publicitât e di promozion leadis al progjet: in particolâr, spesis par servizis di ufici stampe; spesis par 
stampis, distribuzion e afission di locandinis e manifescj; spesis tipografichis; spesis par prestazions 
professionâls di ripresis video, regjistrazions audio, servizis fotografics; spesis di publicitât; spesis pe gjestion e 
pe manutenzion dal sît web; 

e)  spesis pe gjestion di spazis leâts al progjet: in particolâr, spesis pal fit di spazis pe realizazion dal progjet; 
f)  inte misure massime dal 10 par cent dal contribût: spesis di rapresentance par events di presentazion de 

iniziative. 
2. Pal funzionament dal ent finanziât, si puedin ameti, inte misure massime dal 49 par cent dal contribût, lis spesis 
gjenerâls di funzionament dal sogjet beneficiari e, in particolâr: 
a)  spesis pe furnidure di eletricitât, gas e aghe; 
b) canui di fit, spesis condominiâls e spesis di assicurazion par imobii destinâts ae sede legâl e aes sedis 

operativis; 
c)  spesis par comprâ bens strumentâi, ancje amortizabii; 
d)  spesis pal nauli o pal fit finanziari di bens strumentâi ancje amortizabii, fûr che la spese pal riscat dai bens; 
e)  spesis di pulizie e di manutenzion dai locâi des sedis; 
f)   spesis telefonichis; 



g) spesis pal sît web e pe assistence e manutenzion tecniche de rêt e des strumentazions informatichis e 
multimediâls; 

h)  spesis postâls; 
i)   spesis fissis bancjariis; 
j)   spesis di cancelarie; 
k)  retribuzion al sporc dal personâl impleât inte aministrazion e inte segretarie dal sogjet beneficiari e relativis 

cjamis sociâls a caric dal sogjet beneficiari, e ancje retribuzion dal personâl tecnic e gjornalistic; 
l)   spesis pai servizis professionâi di consulence ae aministrazion; 
m) spesis di manutenzion tecniche dai implants di radiodifusion. 
3. Si puedin ameti pe realizazion dal progjet, inte misure massime dal 20 par cent dal contribût, chestis spesis di 
viaç, pal mangjâ e pal durmî dai associâts e dai dipendents dal sogjet beneficiari: 
a)  lis spesis sostignudis par albiercs fin ae prime categorie, cu la prime gulizion; 
b)  lis spesis sostignudis pe consumazion di doi mangjâs zornalîrs, intal limit di 35 € a past par persone; 
c)  lis spesis sostignudis par viaçs fats cun mieçs di linie terestre, maritime o aerie; 
d)  lis spesis sostignudis par tratis autostradâls, parcaments, autobus, autotassametris e mieçs a nauli; 
e)  pes spesis di ûs dal mieç propri, il rimbors chilometric al va daûr des tabelis talianis dai coscj chilometrics di 

autoveturis e motociclis, elaboradis de ACI. 
 

Art. 57 Spesis no amissibilis 
1. No si puedin ameti chestis spesis: 
a)  tribûts; 
b)  impueste sul valôr zontât (IVZ), fûr che tal câs che e rapresenti un cost a cjame dal sogjet beneficiari; 
c)  contribûts in nature; 
d)  spesis par comprâ bens imobii e mobii regjistrâts; 
e)  amendis, sanzions, penâls e interès; 
f)   altris spesis cence une destinazion specifiche; 
g)  liberalitâts, necrologjis, donazions e regâi; 
h)  spesis di tesserament, tant che, a titul di esempli, cuotis di iscrizion a federazions, associazions internazionâls, 

statâls e regjonâls, e spesis di iscrizion a listis; 
i)    spesis par cjamis finanziariis; 
j)    spesis di publicitât e di promozion leadis al progjet su la fonde dal articul 56, come 1, letare d), che no rispietin 

i oblics di publicitât e di informazion dal articul 71. 
 

Art. 58 Comunicazion di inviament dal procediment 
1. Dopo de scjadince dal tiermin pe presentazion de domande, la ARLeF e proviôt a comunicâ l’inviament dal 
procediment, daûr des modalitâts previodudis dal articul 14 de leç regjonâl n. 7/2000, ancje cun publicazion sul 
sît web de ARLeF. 
 

Art. 59 Istrutorie des domandis 
1. La ARLeF, midiant de ativitât istrutorie, e acierte la amissibilitât des domandis presentadis, verificant la lôr 
completece e la regolaritât formâl, la sussistence des carateristichis e la amissibilitât des spesis. 
2. Se la domande e je calcolade iregolâr o incomplete, la ARLeF e da comunicazion a chel che al fâs domande, 
indicant lis causis e assegnant un tiermin perentori di no plui di dîs dîs par proviodi ae regolarizazion o 
integrazion; passât chel timp, la domande no je amissibile. 
3. La domande di finanziament amissibile e je valutade de Comission di valutazion daûr dal articul 60. 
 

Art. 60 Comission di valutazion 
1. Pe valutazion de domande di finanziament amissibile, cun decret dal Diretôr de ARLeF e je costituide une 
Comission di valutazion formade dal Diretôr de ARLeF stesse, o di un so delegât, dal Diretôr dal Servizi 
competent in materie di lenghis minoritariis, o di un so delegât, e di trê membris dal Comitât tecnic sientific de 
ARLeF. Lis funzions di presidence lis fâs il Diretôr de ARLeF, o un so delegât, e chês di verbalizazion un sogjet 
dipendent de ARLeF. 
 

Art. 61 Criteris di valutazion dai progjets 



1. Lis domandis di finanziament presentadis dai sogjets dal articul 52 a son valutadis in relazion ae coerence cu lis 
finalitâts dal Plan gjenerâl di politiche linguistiche, su la fonde dal articul 25 de Leç, e no concorin a formâ une 
graduatorie. 
 

Art. 62 Concession e erogazion dal finanziament 
1. Il finanziament al è concedût cun decret dal Diretôr de ARLeF dentri di novante dîs dal tiermin di presentazion 
de domande e dentri dai limits des risorsis disponibilis. 
2. Daûr domande dal sogjet beneficiari, il contribût concedût al è erogât in vie anticipade inte misure dal 70 par 
cent. Pes impresis si apliche ce che al è previodût dal articul 39, come 2 de leç regjonâl n. 7/2000. L'impuart che al 
reste si eroghe cu la aprovazion dal rindicont. 
 

Art. 63 Intensitât e impuart dal finanziament 
1. Il finanziament al è concedût inte misure des spesis amissibilis, nol pues jessi plui alt dal bisugn di finanziament 
e nol pues passâ il stanziament previodût. 
2. Par bisugn di finanziament si intint la diference fra lis jessudis previodudis dal progjet e lis jentradis 
complessivis previodudis di chel stes. Par jentradis si intindin i fonts propris, lis fonts di finanziament leadis in 
maniere direte cul progjet tant che, par esempli, lis jentradis gjeneradis de sô realizazion, lis donazions, lis 
racueltis fonts e lis sponsorizazions, e ancje i contribûts publics destinâts in maniere specifiche a chel, gjavant il 
finanziament che si fâs riferiment in chest regolament. 
 

Art. 64 Variazions dai progjets 
1. No si puedin ameti lis variazions dal progjet che a compuartin une modificazion sostanziâl.  
2. A son modificazions sostanziâls lis variazions che a alterin in maniere significative i contignûts e i obietîfs dal 
progjet, cemût che a risultin de documentazion sometude tal moment de presentazion de domande. 
3. Si puedin ameti lis variazions al progjet che no compuartin une modificazion sostanziâl de iniziative su la fonde 
dal come 2.  
4. La domande di variazion e je comunicade in maniere preventive cun PEC ae ARLeF, che e proviôt ae relative 
valutazion e autorizazion. Se al covente, la ARLeF e torne a convocâ la Comission di valutazion par valutâ la 
variazion. 
5. No je une modificazion sostanziâl une variazion economiche des vôs di spese fin al 10 par cent dal preventîf 
presentât tal moment de domande, e no covente autorizazion preventive. La variazion no pues compuartâ il 
superament dal impuart za concedût. 
 
 

Titul IV Realizazion dai intervents e rindicontazion  
dal finanziament 

 

Art. 65 Inviament dal intervent e timps di realizazion 
1. I progjets e i programs proponûts a vegnin inviâts dopo de date di presentazion de domande di finanziament, 
se no la domande no je amissibile. 
2. I progjets che si fâs riferiment tal Titul III, Cjapitul I, Sezion I e tal Titul III, Cjapitul III a son puartâts insom dentri 
dai 30 di Avrîl dal an dopo di chel de concession. 
3. I programs dal Titul III, Cjap. I, Sezion II e tal Titul III, Cjap. II a son puartâts insom dentri dai 30 di Avrîl dal cuart 
an dopo di chel de concession. 
4. I tiermins dai comis 2 e 3 a puedin jessi sprolungjâts, par dome une volte e al massim par doi mês, daûr istance 
motivade dal sogjet beneficiari e presentade, par che e sedi amissibile, dome cun PEC prime de scjadince dai 
tiermins dai comis 2 e 3. 
 

Art. 66 Rindicontazion de spese 
1. I sogjets beneficiaris a documentin la spese daûr des modalitâts dai articui 41, 41 bis e 43 de leç regjonâl n. 
7/2000. 
2. Al rindicont presentât su la fonde dal come 1, a son di zontâ: 

a) un belanç consuntîf sul progjet o sul program di ativitâts e di iniziativis che par chel è stât concedût il 
contribût ogjet di rindicontazion, dividût intes vôs di jentrade e di jessude; 



b) une relazion descritive dal progjet o dal program di ativitâts e di iniziativis che par chel al è stât concedût il 
contribût ogjet di rindicontazion, indulà che si marchin lis finalitâts di interès public che si cîr di otignî e, tal 
câs di colaborazion, la ativitât fate di diviers partners; 

c) tal câs dai programs rindicontâts di sogjets indicâts tal articul 2, come 3, letare b) e tal Titul III Cjapitul II, il 
stât di avanzament dal program; 

d) copie dal materiâl promozionâl dal articul 71; 
e) la liste analitiche de documentazion justificative in formât eletronic di podê elaborâ. 

3. I sogjets dal articul 2, come 3, letare a) e dal Titul III, Cjapitul III a presentin il rindicont e la documentazion in 
zonte midiant de PEC dentri di doi mês dal tiermin dal articul 65, comis 2 e 4. 
4. I sogjets dal articul 2, come 3, letare b) e dal Titul III, Cjapitul II a presentin par PEC il rindicont an par an dentri 
dai 30 di Jugn dal an dopo de licuidazion dal anticip dal contribût. Il rindicont finâl al è presentât par PEC dentri di 
doi mês dal tiermin, su la fonde dal articul 65, comis 3 e 4, insiemi cu la relazion conclusive di dut il program. 
5. I tiermins dai comis 3 e 4 a puedin jessi sprolungjâts, par dome une volte e al massim par un mês, daûr istance 
motivade dal sogjet beneficiari e presentade, par jessi amissibile, dome midiant di PEC prime de scjadince dai 
tiermins dai comis 3 e 4. 
6. L'Ufici istrutôr al pues domandâ integrazions che a coventin pe verifiche de rindicontazion produsude. Lis 
integrazions a àn di jessi furnidis dentri dal tiermin fissât dai Uficis che nol pues jessi di mancul di dîs dîs; passat 
chel tiermin, lis spesis no justificadis a son calcoladis no amissibilis pe rindicontazion. 
7. La rindicontazion e je aprovade dentri di cent e vincj dîs de presentazion de documentazion. 
 

Art. 67 Documentazion justificative des spesis 
1. La documentazion justificative des spesis e je intestade al sogjet beneficiari. 
2. La documentazion justificative des spesis e je costituide de fature o di un altri document valit dal pont di viste 
fiscâl. 
3. I scontrins fiscâi a son ametûts tant che document justificatîf de spese se a permetin di cognossi la nature dal 
ben o dal servizi cuistât, e se il paiament si pues ricondusi al sogjet beneficiari. 
4. La documentazion justificative des spesis e je compagnade dal document che al ateste il paiament fat. Pes 
finalitâts di prove dal paiament fat, no je ametude la declarazion di cuietance dal sogjet che al à dât fûr il 
document fiscâl. 
5. Il paiament des retribuzions di lavôr dipendent al è comprovât des bustis paie e, in relazion aes cjamis fiscâls, 
previdenziâls e assicuratîfs, dal modul F24 o dal CUD dal lavoradôr. Lis spesis sostignudis pes retribuzions di lavôr 
dipendent che no jentrin tra lis spesis pal funzionament dal ent finanziât a son furnidis di une tabele riepilogative 
dai oraris e des ativitâts fatis dal lavoradôr. 
6. Intal câs di F24 cumulatîfs, il sogjet beneficiari al presente un prospet analitic che al sclarìs tal detai la 
composizion dal paiament. 
7. Lis spesis di viaç, pal mangjâ e pal durmî sostignudis dal sogjet beneficiari par sogjets funzionâi al program o al 
progjet, a son comprovadis di documentazion che e ripuarte lis gjeneralitâts dai sogjets ospitâts, la durade e il lûc 
di davuelziment de iniziative che par chê i sogjets a son stâts ospitâts. 
8. Lis spesis telefonichis a son documentadis dal abonament intestât al sogjet beneficiari. Intal câs di ricjariis 
telefonichis, il numar di telefon ricjariât al à di jessi intestât al sogjet beneficiari. 
 

Titul V Revochis, verifichis e controi 
 

Art. 68 Rideterminazion dal finanziament 
1. Il finanziament regjonâl al è rideterminât tal câs che, de rindicontazion de spese relative al program o al progjet 
finanziât, al risulti che: 
a) il bisugn di finanziament al è calât; 
b) la spese rindicontade e je plui basse dal finanziament concedût. 
2. La rideterminazion e compuarte la restituzion des sumis in plui dal contribût rideterminât su la fonde dal Titul 
III, Cjapitul II de leç regjonâl n. 7/2000. 
 

Art. 69 Revoche dal decret di concession dal finanziament 
1. Il decret di concession dal finanziament al è revocât in chescj câs: 

a) rinunzie dal sogjet beneficiari; 
b) mancjade conferme, in sede di verifichis o di aciertaments, des carateristichis dai articui 10, 25, 39 o 52; 



c) mancjade presentazion de rindicontazion de spese dentri dai tiermins previodûts dal articul 66, comis 3, 4 e 
5; 

d) mancjade emission dal decret di aprovazion dal rindicont dentri di dodis mês de date di presentazion de 
relative documentazion, par cause di imputâ al sogjet beneficiari; 

e) l'impuart che al risulte de documentazion justificative de spese al è plui bas dal 50 par cent dal finanziament 
concedût; 

f) modificazion sostanziâl dal progjet o dal program presentât in origjin, su la fonde dai articui 24, 38, 51 o 64; 
g) modificazion no sostanziâl dal progjet o dal program presentât in origjin no comunicade o no autorizade, su 

la fonde dai articui 24, 38, 51 o 64; 
h) mancjade realizazion dal progjet o dal program. 

2. Pai programs dai sogjets dal articul 2, come 3, letare b) e dal Titul III Cjapitul II, lis letaris c) e e) dal come 1 si 
aplichin dome al rindicont finâl de ultime anualitât. 
3. La revoche dal contribût e compuarte la restituzion des sumis in câs za erogadis, su la fonde dal Titul III, Cjapitul 
II de leç regjonâl n. 7/2000. 
 

Art. 70 Ispezions e controi 

1. La ARLeF e pues fâ ispezions e controi, su la fonde de leç regjonâl n. 7/2000. 

 

Titul VI Oblics pai sogjets beneficiaris 
 

Art. 71 Oblics di publicitât e di informazion 
1. Il materiâl promozionâl dal progjet o dal program tant che volantins, invîts, manifescj, messaçs publicitaris e 
sîts web dedicâts, al à il logo de Regjon autonome Friûl-Vignesie Julie e de ARLeF, tacant de date dal decret di 
aprovazion de graduatorie, o de date dal decret di concession intal câs di domandis di finanziament che no 
concorin a formâ une graduatorie. 
2. Dilunc de realizazion dal progjet o dal program di ativitâts e di iniziativis, i sogjets beneficiaris a comunichin i 
dâts in câs domandâts de Aministrazion regjonâl. 
 

Art. 72 Comunicazions cu la Aministrazion regjonâl 
1. Pes finalitâts di chest regolament, dutis lis comunicazions cu la Aministrazion regjonâl e cu la ARLeF a son fatis 
midiant di pueste eletroniche certificade (PEC). 

 
Titul VII Disposizions finâls e transitoriis 

 
Art. 73 Disposizions transitoriis 
1. Pal an 2022, i sogjets interessâts a presentin domande di iscrizion ae Liste dentri di sessante dîs de jentrade in 
vore di chest regolament. 
2. Lis domandis di finanziament dal articul 9, comis 2 e 3, pe anualitât 2022 a àn di jessi presentadis dentri di 
trente dîs de date dal decret di iscrizion ae Liste. 
3. Lis domandis di finanziament dal Titul III, Cjapitui II e III, pe anualitât 2022 a àn di jessi presentadis dentri di 
sessante dîs de jentrade in vore di chest regolament. 

 

Art. 74 Rimant 
1. Par chel che nol è previodût des disposizions di chest regolament, si aplichin lis disposizions de leç regjonâl n. 
7/2000. 
 

Art. 75 Jentrade in vore 
1. Chest regolament al jentre in vore la dì dopo de sô publicazion intal Boletin uficiâl de Regjon. 

 
 
 

 
 



 
 

Zonte A – Criteris pe valutazion dai progjets anuâi dai ents furlans 
(Riferiment al articul 20) 

 
CRITERI 

 
MASSIM 

DAI PONTS 
 

INDICADÔRS - PONTS 
 

N. CRITERIS OBIETÎFS 60/100 INDICADÔRS PONTS 
 

 
 

1 

Numar dai associâts efetîfs dal 
sogjet che al presente la domande 
(comprovât de liste dai associâts o 

dal libri socis). 

 
 

10 

- fin a 9 associâts 0 

- di 10 a 19 associâts 3 

- di 20 a 49 associâts 7 

- 50 o plui associâts 10 

 
 
 

2 

Grandece de colaborazion: i ponts a 
son atribuîts in relazion al numar di 

sogjets che, su la fonde di un acuardi 
sotscrit tra di lôr, cu la indicazion dal 

sogjet prin firmatari, a proponin 
insiemi la realizazion des ativitâts e 

des iniziativis programadis. 

 
 
 

10 

- nissun sogjet partner 0 

- 2 sogjets partners in plui dal prin firmatari 3 

- 3 sogjets partners in plui dal prin firmatari 7 

- 4 o plui sogjets partners in plui dal prin 

firmatari 

10 

 

 
3 

 

Numar di iniziativis organizadis cun 
altris Ents iscrits te Liste, che a fasin 

part de colaborazion. 

 

 
15 

- 1 0 

- di 2 a 3 5 

- di 4 a 5 10 

- plui di 5 15 

 
4 

 
Estension teritoriâl su la fonde dai 

comuns là che si fâs la ativitât. 

 
10 

- 1 comun 0 

- di 2 a 3 comuns 3 

- di 4 a 5 comuns 7 

- plui di 5 comuns 10 

 
 

5 

Percentuâl di cofinanziament dal 
program: i ponts a son atribuîts in 

base al impuart finanziât di cui che al 
fâs domande o di eventuâi sponsors 

a pet dal cost totâl dal program. 

 
 

10 

- 0,00%-9,99% 0 

- 10,00%-24,99% 3 

- 25,00%-49,99% 7 

- 50% o plui 10 

 
 

6 

Percentuâl de medie  anuâl dai 
contribûts e finanziaments otignûts 

di privâts tal ultin trieni in relazion 
aes jentradis (a pet dal belanç 

consuntîf anuâl). 

 
 

5 

- 0,00%-1,99% 0 

- 2,00%-4,99% 1 

- 5,00%-9,99% 3 

- 10% o plui 5 

N. CRITERIS SUBIETÎFS 60/100 INDICADÔRS PONTS 
 

 
 

1 

Congruence des risorsis umanis, 
finanziariis, organizativis e 

strumentâls 
in rapuart ae realizazion 

dal program. 

 
 

5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
 

2 

 
Capacitât dal progjet di valorizâ la 

lenghe e la culture furlane. 

 
 

5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
3 

 
Congruence cul Plan gjenerâl di 

politiche  linguistiche 
 

 
10 

- valutazion insuficiente 0 

- valutazion suficiente 1-4 

- valutazion buine 5-7 

- valutazion otime 8-10 

 
4 

Rilevance e cualitât intal timp dai 
progjets specifics di intervent cjapâts 

dentri intal program. 
 

 
5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 



 

5 

Grât di trasmission 

intergjenerazionâl de lenghe e de 
culture furlane. 

 

 

10 

- valutazion insuficiente 0 

- valutazion suficiente 1-4 

- valutazion buine 5-7 

- valutazion otime 8-10 

 

6 

 

Capacitât di comunicâ e di  promovi 
la ativitât programade ancje cul ûs 

dai gnûfs media. 

 

5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 

Zonte B – Criteris pe valutazion dai programs trienâi dai ents furlans 
(Riferiment al articul 34) 
 

CRITERI 
 

MASSIM 
DAI PONTS 

INDICADÔRS - PONTS 
 

N. CRITERIS OBIETÎFS 60/100 INDICADÔRS PONTS 
 
 

1 

Numar dai associâts efetîfs di 
cui che al presente la domande 

(comprovât de liste dai 
associâts o dal libri socis). 

 
 

10 

- fin a 9 associâts 0 

- di 10 a 19 associâts 2 

- di 20 a 49 associâts 4 

- 50 o plui associâts 5 

 
 

2 

Finanziament domandât par 
ogni progjet dentri tal program 
trienâl (i ponts a son assegnâts 

par ogni progjet fin a un 
massim totâl di 20 ponts). 

 
 

20 

- fin a € 5.000,00 1 

- di € 5.000,01 a € 10.000,00 2 

- plui di € 10.000,00 4 

 
 

3 

 
Numar di iniziativis organizadis 
cun altris Ents iscrits te Liste. 

 
 

15 

- fin a 2 0 

- tra 3 e 5 5 

- tra 6 e 10 10 

- plui di 10 15 

 
 

4 

 
Estension teritoriâl su la fonde 

dai comuns là che si fâs la 
ativitât. 

 
 

5 

- 1 comun 0 

- di 2 a 3 comuns 1 

- di 4 a 5 comuns 3 

- plui di 5 comuns 5 

 
 
 

5 

Percentuâl di cofinanziament 
dal program: i ponts a son 
atribuîts in base al impuart 

finanziât di cui che al fâs 
domande o di eventuâi 

sponsors a pet dal cost totâl dal 

program. 

 
 
 

10 

- 0,00%-9,99% 0 

- 10,00%-24,99% 3 

- 25,00%-49,99% 6 

 
- 50% o plui 

 
10 

 
 

6 

Percentuâl de medie   anuâl dai 
contribûts e finanziaments 

otignûts di privâts tal ultin trieni 
in relazion aes jentradis (a pet 

dal belanç consuntîf anuâl). 

 
 

5 

- 0,00%-1,99% 0 

- 2,00%-4,99% 1 

- 5,00%-9,99% 3 

- 10% o plui 5 

N. CRITERIS SUBIETÎFS 60/100 INDICADÔRS PONTS 
 
 

1 

Congruence des risorsis 
umanis, finanziariis, 

organizativis e strumentâls 
in rapuart ae realizazion 

dal program. 

 
 

5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
 

2 

 
Capacitât dal progjet di valorizâ 

la lenghe e la culture furlane. 

 
 

5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
3 

 
Congruence cul Plan gjenerâl di 

politiche  linguistiche. 
 

 
10 

- valutazion insuficiente 0 

- valutazion suficiente 1-4 

- valutazion buine 5-7 

- valutazion otime 8-10 

 
4 

Rilevance e cualitât intal timp 
dai progjets specifics di 

intervent cjapâts dentri intal 
program. 

 
5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
5 

Grât di trasmission 
intergjenerazionâl de lenghe e 

de culture furlane. 

 
10 

- valutazion insuficiente 0 

- valutazion suficiente 1-4 

- valutazion buine 5-7 

- valutazion otime 8-10 



 

6 

Capacitât di comunicâ e di  

promovi la ativitât programade 
ancje cul ûs dai gnûfs media. 

 

5 

- valutazion insuficiente 0 

- valutazion suficiente 1 

- valutazion buine 2-3 

- valutazion otime 4-5 

 
VISTÂT: IL PRESIDENT 


